ՀԻՄՆԱՎՈՐՈՒՄ

<< ԱՐՏԱԴՐՈՒԹՅԱՆ ԵՎ ՍՊԱՌՄԱՆ ԹԱՓՈՆՆԵՐԻ ՏԵՂԱԴՐՄԱՆ ԵՎ ՎՆԱՍԱԶԵՐԾՄԱՆ ԱՆՎՏԱՆԳ ՊԱՅՄԱՆՆԵՐԻ ՈՒՂԵՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> 

ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը 

Արտադրության և սպառման թափոնների տեղադրման և վնասազերծման անվտանգ պայմանների ուղեցույցի մշակման անհրաժեշտությունը բխում է Հայաստանի Հանրապետության կողմից վավերացված «Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին» Բազելի կոնվենցիայով ստանձնած պարտավորություններից, <<Թափոնների մասին>> ՀՀ օրենքի հիմնադրույթներից, «Եվրոպական հարևանության քաղաքականության Հայաստանի Հանրապետություն-Եվրոպական միություն գործողությունների ծրագրի կատարումն ապահովող 2009-2011 թվականների միջոցառումների ցանկը հաստատելու մասին» ՀՀ Նախագահի 06.05.2009թ. ՆԿ-68-Ա կարգադրությունից, «Հայաստանի Հանրապետության ազգային անվտանգության ռազմավարության ապահովմանն ուղղված Հայաստանի Հանրապետության բնապահպանության նախարարության գործունեության  հիմնական ուղղությունները և 2008-2012 թվականների ծրագիրը հաստատելու մասին» ՀՀ կառավարության 08.04.2010թ. N387-Ն որոշումից և «Հայաստանի Հանրապետության շրջակա միջավայրի պահպանության գործողությունների երկրորդ ազգային ծրագրին հավանություն տալու մասին» ՀՀ կառավարության 14.08.2008թ. N33 արձանագրային որոշումից:

2. Ընթացիկ իրավիճակը և խնդիրները

Ներկայումս տնտեսական գործունեության արդյունքում առաջանում են մեծ քանակությամբ արտադրության և սպառման թափոններ, այդ թվում` և վտանգավոր, որոնց տեղադրումը, վնասազերծումը և թաղումը պետք է իրականացվի էկոլոգիապես անվտանգ եղանակներով: Հանրապետությունում թափոնների  վերամշակման, վնասազերծման մասնագիտացված կազմակերպությունների  և մասնագիտացված պոլիգոնների բացակայության պայմաններում առաջանում է աղբավայրերում կենցաղային և արտադրական  թափոնների համատեղ տեղադրման անհրաժեշտություն: 

3. Տվյալ բնագավառում իրականացվող քաղաքականությունը

 
Արտադրության և սպառման թափոնների տեղադրման և վնասազերծման անվտանգ պայմանների ուղեցույցի բովանդակությունը համապատասխանում է թափոնների կառավարման բնագավառում ձևավորված քաղաքականությանը:

4.  Կարգավորման նպատակը և բնույթը

Ներկայացված ՀՀ կառավարության արձանագրային որոշման նախագծով կարգավորման առարկան` Հայաստանի Հանրապետության տարածքում գոյացող  արտադրության և սպառման թափոնների տեղադրման և վնասազերծման անվտանգ պայմանների ամրագրումն է` վերոգրյալ հիմնախնդրի լուծման նպատակով: 

5. Նախագծի մշակման գործընթացում ներգրավված ինստիտուտները և անձիք

Արտադրության և սպառման թափոնների տեղադրման և վնասազերծման անվտանգ պայմանների ուղեցույցը մշակվել է ՀՀ բնապահպանության նախարարության աշխատակազմի վտանգավոր նյութերի և թափոնների քաղաքականության բաժնի և <<Թափոնների ուսումնասիրության կենտրոն>> ՊՈԱԿ-ի կողմից` հաշվի առնելով նաև ԵՄ <<Թափոնների կառավարում-ԵՀԳԳ Արևելք>> տարածաշրջանային ծրագրի  կողմից ներկայացված առաջարկությունները:
6. Ակնկալվող արդյունքները

ՀՀ կառավարության արձանագրային որոշման ընդունումը կնպաստի թափոնների էկոլոգիապես անվտանգ եղանակով հեռացմանը, ինչպես նաև մարդու առողջության և շրջակա միջավայրի վրա դրանց հնարավոր վնասակար ազդեցության նվազեցմանն ու անվտանգության ապահովմանը: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
1. «Արտադրության և սպառման թափոնների տեղադրման և վնասազերծման անվտանգ պայմանների ուղեցույցին հավանություն տալու մասին» ՀՀ կառավարության արձանագրային որոշման ընդունումն իրավական այլ ակտերում փոփոխություններ և լրացումներ կատարելու անհրաժեշտություն չի առաջացնում:

2. «Արտադրության և սպառման թափոնների տեղադրման և վնասազերծման անվտանգ պայմանների ուղեցույցին հավանություն տալու մասին» ՀՀ կառավարության արձանագրային որոշումը համապատասխանում է միջազգային պայմանագրերով  ՀՀ ստանձնած պարտավորություններին: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Արտադրության և սպառման թափոնների տեղադրման և վնասազերծման անվտանգ պայմանների ուղեցույցին հավանություն տալու մասին» ՀՀ կառավարության արձանագրային որոշման ընդունման հետ կապված ՀՀ պետական բյուջեի եկամտային և ծախսային մասերում փոփոխություններ չեն նախատեսվում:

 ՏԵՂԵԿԱՆՔ
Իրավական ակտի նախագծմանը և քննարկմանը հասարակության մասնակցության մասին 
«Արտադրության և սպառման թափոնների տեղադրման և վնասազերծման անվտանգ պայմանների ուղեցույցին հավանություն տալու մասին» ՀՀ կառավարության արձանագրային որոշման նախագիծը տեղակայված է ՀՀ բնապահպանության նախարարության պաշտոնական կայքում (http://www.mnp.am)
